
10 ՀԱՐՑՈՒՊԱՏԱՍԽԱՆ 
«ԿԱՆԱՅՔ ՏՆՕՐԵՆՆԵՐԻ ԽՈՐՀՐԴՈՒՄ» 

ՎԵՐԱՊԱՏՐԱՍՏՄԱՆ ԾՐԱԳՐԻ ՄԱՍԻՆ

բարեվարքություն, վստահություն, ներդրումներ



1 Ի՞նչ նպատակ է հետապնդում 
վերապատրաստումը

2 Որո՞նք են վերապատրաստման 
խնդիրները

Խթանել հայաստանյան կազմակերպությունների տնօրենների խորհրդում 
կին անդամների ներկայացվածությունը և ներառականությունը:

• զարգացնել որպես խորհրդի անդամ գործելու կանանց 
կարողությունները, 

• նպաստել վերապատրաստման մասնակիցների տեսանելիությանը և 
ճանաչմանը գործարար միջավայրում,

• վերապատրաստման մասնակիցների միջև ձևավորել փորձի 
փոխանակման և համագործակցության հնարավորություններ:



3 Ո՞րն է վերապատրաստման 
թիրախային լսարանը 

Վերապատրաստմանը կարող են մասնակցել`

• խորհրդի գործող անդամները, ովքեր ցանկանում են 
արդիականացնել իրենց գիտելիքները խորհրդի գործունեության 
ժամանակակից միտումների վերաբերյալ,

• գործադիր թիմի ղեկավար անդամները և կորպորատիվ 
կառավարման հարաբերությունների այլ մասնակիցներ 
(կորպորատիվ քարտուղարներ, ներքին աուդիտորներ, ռիսկերի 
կառավարման, համապատասխանության պատասխանատուներ, 
բիզնես խորհրդատուներ և այլք), ովքեր իրենց հետագա զարգացումը 
տեսնում են խորհրդի անդամի դերում,

• կազմակերպությունների մասնակիցները, ովքեր ցանկանում 
են իրենց կազմակերպություններում ձևավորել խորհուրդ կամ 
խորհրդատվական խորհուրդ:



• Կորպորատիվ կառավարման տնտեսական անհրաժեշտությունն ու 
ժամանակակից միտումները (ESG),

• Տնօրենների խորհուրդը կորպորատիվ կառավարման համակարգում, 
խորհրդի կազմն ու կառուցվածքը, խորհրդի անդամների 
իրավունքներն ու պարտականությունները և դրանց դերը 
կառավարման ժամանակակից միտումների պայմաններում,

• Ֆինանսներ խորհրդի ոչ ֆինանսիստ անդամների համար,

• Խորհրդի դերը ռազմավարության և շուկայավարման ոլորտներում,

• Խորհրդի դերը ներքին հսկողության և ռիսկերի կառավարման 
համակարգի ձևավորման հարցում, 

• Հայաստանում ընկերությունների գործունեությունը կարգավորող 
օրենսդրությունը:

4 Որո՞նք են վերապատրաստման 
հիմնական թեմաները



Վերապատրաստման ընթացքում նախատեսվում են վարպետության 
երկու դասեր, որոնք նվիրված կլինեն խորհրդի անդամների 
առաջնորդային կարողությունների զարգացմանը և խորհրդի 
գործունեության գնահատմանը:

Վերապատրաստման ինտերակտիվությունը խթանելու համար 
կազմակերպվելու են խմբային քննարկումներ, այդ թվում` խորհրդի 
խաղարկումներ, ինչպես նաև հաղորդակցման նստաշրջաններ` հատուկ 
հյուրեր ներգրավելու միջոցով: Վերապատրաստման մասնակիցներն 
ունենալու են անհատական/խմբային աշխատանքներ:

Մասնակիցներին տրամադրվելու է վերապատրաստման հիմնական 
թեմաները ներկայացնող էլեկտրոնային ձեռնարկ:



ՏԻԳՐԱՆ ԿԱՐԱՊԵՏՅԱՆ
Կորպորատիվ Կառավարման Կենտրոնի 
հոգաբարձուների խորհրդի նախագահ

ՀԱԳԵՆ ՇՎԱՅՆԻՑ
Առաջնորդության և կառավարման հարցերում 
մասնագիտացված միջազգային Eric Salmon 
& Partners խորհրդատվական ընկերության 
Տնօրենների խորհրդի գլոբալ պրակտիկայի 
ղեկավար

5 Ովքե՞ր են վերապատրաստման 
դասընթացավարները

https://www.linkedin.com/in/tigran-karapetyan-31938744/
https://www.linkedin.com/in/hagen-schweinitz-0b853a178/


ԵԼԵՆԱ ԽԱՉՎԱՆՔՅԱՆ

ՀԱՍՄԻԿ ԽԱՉԱՏՐՅԱՆ

Ասիական զարգացման բանկի փորձագետ

Կայուն բարեփոխումների կենտրոնի 
փորձագետ

5 Ովքե՞ր են վերապատրաստման 
դասընթացավարները

https://www.linkedin.com/in/elena-khachvankyan/
https://www.linkedin.com/in/hasmik-khachatryan-b60ab9154/


ՆԱՐԻՆԵ ՄԵԼԻՔՅԱՆ
Կորպորատիվ Կառավարման Կենտրոնի 
տնօրեն

5 Ովքե՞ր են վերապատրաստման 
դասընթացավարները

https://www.linkedin.com/in/narinemelikyan/


Վերապատրաստումն անցկացվելու է դասավանդման հեռավար և առկա 
եղանակների համադրմամբ: Հեռավար դասընթացները կազմակերպվելու 
են Moodle հարթակում:

Դասընթացներն անցկացվելու են շաբաթական երկու օր` 
երեքշաբթի և հինգշաբթի, օրական երկու ժամ` 16:00-18:00 ընկած 
ժամանակահատվածում: Վերապատրաստման ընդհանուր տևողությունը 
40 ժամ է:

Ի՞նչ եղանակով է անցկացվում 
վերապատրաստումը և որքա՞ն է այն 
տևում6



Վերապատրաստումը եզրափակվում է թեստային քննությամբ, որին 
մասնակցելու հնարավորություն կունենան միայն այն անձինք, ովքեր 
ակտիվ մասնակցել են վերապատրաստման միջոցառումների առնվազն 
80%-ին:

Թեստն անցկացվում է առկա եղանակով: Թեստի հարցերը մշակվում են 
վերապատրաստման ձեռնարկի հիման վրա: 

Թեստի հարցերի առնվազն 70%-ին ճիշտ պատասխանած մասնակցին 
շնորհվում է վկայագիր առ այն, որ նա հաջողությամբ ավարտել է 
վերապատրաստումը:

Թեստի ճիշտ պատասխանների նվազագույն շեմը չհավաքած 
մասնակցին տրվում է վկայագիր առ այն, որ նա մասնակցել է 
վերապատրաստմանը, կամ մասնակցին տրվում է թեստը վերահանձնելու 
հնարավորություն:

7 Ինչպե՞ս է անցկացվում 
եզրափակիչ քննությունը



8 Ի՞նչ կարգով է կատարվում 
մասնակիցների ընտրությունը

Վերապատրաստման մասնակիցներն ընտրվում են մրցութային կարգով` 
հատուկ այդ նպատակով ձևավորված հանձնաժողովի կողմից:

Վերապատրաստման հնարավոր մասնակիցը`

• պետք է ունենա բարձրագույն կրթություն և առնվազն հինգ տարվա 
մասնագիտական աշխատանքային փորձառություն,

• Linkedin սոցիալական ցանցում ունենա հասանելի օգտահաշիվ:

Վերապատրաստմանը մասնակցելու համար հնարավոր մասնակիցը 
Կորպորատիվ Կառավարման Կենտրոնի համացանցային էջի միջոցով 
ներկայացնում է հայտադիմում՝ դրան կցելով  hետաքրքրվածության 
նամակ և մեկ երաշխավորագիր:



Վերապատրաստումն անվճար է: Ծրագիրը ֆինանսավորվում է  
Միջազգային Մասնավոր Ձեռնարկատիրության Կենտրոնի  
(CIPE, www.cipe.org) աջակցությամբ իրականացվող «Եվրոպա և 
Եվրասիա. կառուցողական կապիտալի համար բարենպաստ 
միջավայրի ձևավորում – 4-րդ փուլ» ծրագրի դրամաշնորհով:

Ի՞նչ արժե վերապատրաստումը9



10 Ի՞նչ կարծիք ունեն վերապատրաստման 
մասնակիցները ծրագրի մասին

Իմ կարծիքով, «Կանայք տնօրենների խորհրդում» 
վերապատրաստմանը լավ մեկնարկ ենք տվել։ 
Քննարկված թեմաները, որոնք նախորդ օրերի օրակարգին 
համապատասխան վերաբերում էին կորպորատիվ 
կառավարման բնագավառում բազային գիտելիքներին, 
շատ օգտակար են ամուր հենք ունենալու և դասընթացի 
թեմայի շրջանակներում վստահ առաջ շարժվելու համար։ 
Հատկանշական է, որ քննարկվեցին միջազգային 
պրակտիկային համապատասխան կորպորատիվ 
կառավարմանն առնչվող հիմնարար սկզբունքներ, 
կարգավորումներ, միաժամանակ ներկայացվեցին 
հայկական պրակտիկան, խնդիրները և դրանց լուծման 
հնարավոր ուղիները։ Հնարավորություն կա օգտվելու ինչպես 
դասընթացավարների, այնպես էլ մասնակիցների փորձից։

“
“

Նաիրա Պետրոսյան
Իրավաբանական 
ծառայությունների ղեկավար
ԲԴՕ Հայաստան



10 Ի՞նչ կարծիք ունեն վերապատրաստման 
մասնակիցները ծրագրի մասին

Վերապատրաստումը հնարավորություն տվեց ծանոթանալ 
ոլորտի պրոֆեսիոնալներին, ովքեր կիսվեցին իրենց 
փորձով և գիտելիքներով` առավել հասկանալի դարձնելով 
Հայաստանում կորպորատիվ կառավարման առկա 
խնդիրները և այդ մշակույթի ներդրման անհրաժեշտությունը։

Նման վերապատրաստման կարիք Հայաստանում կանայք 
առավել քան ունեն: Սա միմյանց հետ ծանոթանալու 
հոյակապ առիթ է, ինչպես նաև կուտակած գիտելիքները 
և փորձը տնօրենների խորհրդի կազմում կիրառելու 
հնարավորության ընդլայնում։

“
“

Լուսինե Մինասյան
Արժեթղթավորված և ապահովված 
պարտատոմսերի
ակտիվների խմբի գրանցման 
գործընթացի կոորդինատոր

ՀՀ Կենտրոնական բանկ



“

10 Ի՞նչ կարծիք ունեն վերապատրաստման 
մասնակիցները ծրագրի մասին

Ուրախ եմ լինել Կորպորատիվ Կառավարման Կենտրոնի 
կողմից կազմակերպված «Կանայք տնօրենների խորհրդում» 
վերապատրաստման մասնակիցը։ Վերապատրաստման 
բաղադրիչներից էր վարպետության դասը Հագեն Շվայնիցի 
կողմից՝ նվիրված «Առաջնորդության հմտությունները 
խորհրդի անդամների համար» թեմային:
Երբ մասնակցում եք Հագենի կողմից անցկացվող որևէ 
դասընթացի, ապա կարող եք վստահ լինել, որ նա միշտ 
հատուկ մոտեցում է ցուցաբերում թեմայի նկատմամբ, 
ներգրավում է լսարանը քննարկման մեջ, ընդգծում է 
ամենակարևոր մտքերը և հեռանում՝ թողնելով մտածելու 
տեղիք տվող հարցեր: Առաջնորդության թեման 
ամբողջությամբ բացահայտվեց և քննարկվեց Հագենի 
կողմից, ինչը մեծ ակնկալիքներ է ստեղծում հաջորդ 
դասընթացի նկատմամբ։

“
“

Արմենուհի Հովակիմյան
Գլխավոր քարտուղարի տեղակալ
Եվրո-Ասիական Ֆոնդային 
Բորսաների Միություն



Վերապատրաստումն անցկացվում է 
Կորպորատիվ Կառավարման Կենտրոնի կողմից 

Միջազգային Մասնավոր Ձեռնարկատիրության Կենտրոնի
(CIPE, www.cipe.org) աջակցությամբ իրականացվող 

«Եվրոպա և Եվրասիա. կառուցողական կապիտալի համար բարենպաստ  
միջավայրի ձևավորում – 4-րդ փուլ» ծրագրի շրջանակում:

բարեվարքություն, վստահություն, ներդրումներ



բարեվարքություն, վստահություն, ներդրումներ

